
Нəтижесінде, оқу мақсатына сəйкес тапсырмаларды орындай отырып, оқушылар əдеби шы-
ғарманың тақырыбы мен идеясын анықтай отырып, оны өзіндік көзқарасы білімі арқылы тəрбиелік 
маңызын түсінуге үйренеді. Көркем шығармадағы кейіпкерлер іс-əрекеті мен портреті, образын өмір-
мен байланыстыра отырып аша алады. Осылайша,əр сабақта көркем шығарма оқуға, əдебиетке, 
кітапқа, поэзия оқуға қызығушылығын арттыру мақсатында ұйымдастырылатын түрлі жұмыстардың 
жеке тұлғаны рухани дамытып, мəдениетін жетілдіруг, сөздік қорын молайтып, сауатты сөйлеу жəне 
жазу дағдыларын қалыптастыруға ықпалы зор. 

Мектеп қабырғасында көркем шығармадан білім алған бала құндылықты бағалай білетін, білім 
мен тəрбиенің, еңбектің қадірін ерте түсінетін, қасиет пен құрметтің мəнін ұғынатын азамат болып 
қалыптасады деп ойлаймын. Мектеп бағдарламасында берілген Ыбырай Алтынсариннің əңгімелері 
тəрбиелік мəні зор құнды дүние, өнеге мен өсиеттің сарқылмас бұлағы. Оны ұрпақтан-ұрпаққа жеткізу 
– сіз бен біздің ортақ межеміз. Ендеше, қазақ тілі мен əдебиеті сабақтарында əлемдік техникалар мен 
технологияларды, инновациялық əдістерді көптеп қолдана отырып, бала санасын Ыбырай Алтын-
сарин шығармаларымен сусындатайық. 

Мақалада ұлы ағартушы Ыбырай Алтынсариннің педагогикалық іс-əрекеттері мен көзқа-
растары, педагогикалық ойлары мен оның əңгімелерінің ұрпақ тəрбиесінде алатын орны туралы 
сөз болады.  

Түйінді сөздер: ағартушы, педагогикалық ойлар, шығармалар, көзқарас, мектеп ашу, тұлға, 
тəрбие, адамгершілік қасиеттер, тəрбиелеу. 
 

Ыбырай Алтынсарин – қазақ халқының тағдырына, болашағына ерекше мəн берген ұлы ағар-
тушы-педагог.  

Қазіргі таңда білімнің басты мақсаты – бəсекеге қабілетті, кəсіби құзіреттілігі жоғары, жаңаша 
ойлайтын, шығармашыл тұлға қалыптастыру. Олай болса, тарихта өзіндік орны бар, алғашқы қазақ 
мектебінің негізін қалаушы, тұңғыш педагог Ыбырай Алтынсариннің ұрпақ тəрбиесі туралы педагоги-
калық мұраларының бүгінгі таңда өзектілігі жоғары.  

Ыбырай Алтынсариннің демократиялық-ағартушылық бағыты оның педагогикалық көзқарасы-
ның үш бірдей саласынан байқалды. Біріншіден, бүкіл өмір жолын мектеп ашуға, қазақ балаларын 
оқуға тартуға, дүние ғылымдарын үйретуге жəне соған арнап оқу құралдарын жазып шығаруға арнаса, 
екіншіден, өнегелі ұстаз тəлімгер шығаруға, оларға күнделікті ғылыми-əдістемелік басшылық жасауға 
көңіл бөлді. Үшіншіден, өз шығармаларында қазақ халқының ХІХ ғасырдағы қоғамдық өмірінде болған 
саяси-əлеуметтік мəселелерді жан-жақты қамтып жазуға жұмсады. Ол кез келген шығармаларында 
шəкірттерді адал, шыншыл, еңбексүйгіш, өнерлі азамат болуға, жат мінезден бойын аулақ ұстауға 
шақырды. Қазақ халқының келешегі тек өнер-білімде деп түсінген Ы.Алтынсарин өз ойын іске асыруда 
түрлі тосқауыл кедергілерге кездесті, бірақ оларды табандылықпен жеңе отырып, өз мақсатын іске 
асыра білді. 

Ыбырай Алтынсариннің көзқарастарынан бүкіл əлемдік тəлім-тəрбиенің алатын діңгегі гума-
нистік көзқарас, яғни шəкіртке жылы жүректі болу, мұғалім мен оқушы арасындағы ынтымақтастық 
принциптерінің көрініс тапқанын байқаймыз. Ол өзінің екі кластық мектептердің меңгерушісіне жазған 
нұсқау хатында: «Егер балалар бірдемені түсінбейтін болса, онда оқытушы оларды кінəлауға тиіс 
емес, оларға түсіндіре алмаған өзін кінəлауы тиіс. Ол балалармен сөйлескенде ашуланбай, жұмсақ 
сөйлесуі, шыдамдылық етуі керек, əрбір нəрсені де ықыласпен түсінікті етіп түсіндіру керек, орынсыз 
терминдерді қолданбау керек, мұндай сөздер оқушыларға түсініксіз болады да, жалықтырып 
жібереді…», – деген еді [1, 25]. 

Ы.Алтынсарин қазақ жастарын оқытып-тəрбиелеу ісіне ең басты мəселе деп қарады. «Халық 
үшін қызмет ететін білімді адамдардың қатарын көбейту арқылы қазақ қоғамының мешеулігін жоюға 

болады, сондықтан жастарды оқытып-тəрбиелеу ісінен артық еш нəрсе жоқ», – деген ой түйді [1, 32]. 
«Қазақ хрестоматиясына» енетін шығармаларды іріктеуде, біріншіден, əр халықтың тұрмыс-

тіршілігі мен салт-дəстүрлерін насихаттау принципі көзделсе, екіншіден, оқушыларды адалдыққа, ең-
бекке, ұқыптылыққа, талаптылыққа тəрбиелеу, адамгершілік жақсы қасиеттерді олардың бойына да-
рыту көзделді, үшіншіден, жастардың, əсіресе, бастауыш сынып оқушыларының түсінігіне жеңіл, тілі 
жатық əңгімелерді берді. 

Ыбырай Алтынсариннің орыс жазушылары Пауэльсоннан, Ушинскийден, Толстойдан аударып, 
хрестоматияға енгізген əңгімелерінде де қайырымдылық, кішіпейілділік, талаптылық, еңбексүйгіштік 
сияқты зор адамгершілік қасиеттер дəріптеліп, оған қарама-қарсы жауыздық, екіжүзділік, дүниеқорлык, 
т.б. жаман мінез-құлықтарды əшкерелеу өзекті орын алады. Ыбырай осы əңгімелері арқылы жастар-
дың ізгі жүректі, инабатты, талапты, ел-жұртына пайдалы азамат болуын көздейді. 

Ол өзінің бүкіл педагогикалық теориясында жас ұрпақтың бойында ұлттық тəрбиені қалып-
тастырып, жетілдіруде қазақ халқының ғасырлар бойы жинақтаған тəрбие саласындағы бай тəжірибе-
сін негізге алу керек деген пікірді ұстанған. Ыбырай Алтынсарин ұлттық-эстетикалық тəрбие туралы 
еңбектерін жазып қалдырмаса да, оның ұлттық тəрбиеге қатысты ойлары оның педагогикалық қызме-
тінен көрініс тапты. Оның шығармалары халқымыздың салт-дəстүрін, əдет-ғұрыптарын сипаттайтын 
этнографиялық мəнде келеді. Жеке тұлғаны оқу мен өнерге, мəдениетке, адамгершілікке тəрбиелеуде 
Ы.Алтынсарин аса бағалы, бай қор – қазақ фольклорына ерекше назар аударды. Бұдан ұлы ағарту-
шының бала тұлғасын қалыптастыру мен тəрбиелеуде қазақ отбасының тəлім аларлық ең жақсы 
дəстүрлеріне жоғары баға бергендігін көреміз. 

Кім сендерді, балалар тербететін, 
Еркелетіп, ойнатып, сергітетін? 
Жалқау болсаң, балалар, жаман болсаң, 
Қамқор анаң көз жасын көлдететін,  

деген өлең шумақтарынан ақынның отбасындағы ата-ана мен баланың арасындағы өзара қарым-
қатынасты жəне ата-ана баланың алғашқы табиғи тəрбиешісі екендігін көрсете білгенін аңғарамыз. 
Оның өлеңдері мен ғибратты əңгімелері жас ұрпақты тəрбиелеу мен оқытуда күні бүгінге дейін өз 
маңызын жойған жоқ.  

Ыбырай Алтынсарин жастарды оқу-білім, өнерге үндегенде құрғақ насихатқа бой алдырмайды, 
айтпақ пікірін оқушы зердесіне сіңіру үшін əртүрлі ұстаздық амал-тəсілдерді қолданады. Ақын өзінің 
төл туындыларында тəрбиелік, өсиет-насихаттық мəніне ерекше көңіл аударып отырған. Сол арқылы 
жас буынды адамгершілік пен ізгілікке, еңбек пен зейінділікке, өнер-білімге баулуды көздейді.  

Ол ел жұртқа қажетті білім мен өнерді игерудің төте жолы тұрақты мектептер арқылы жүзеге 
асады деп санады. Ы. Алтынсариннің еңбек жолында балаларды оқыту мен тəрбиелеу жұмысы ерек-
ше орын алады. «Мектеп дегеніміз шын мектепке ұқсас болуы үшін оған қаржыны көбірек бөлу ке-
рек… Өйткені мектеп – білім берудің басты құралы” деп қарады. Ол оқушылардың бойына адамгерші-
лік қасиеттерді ұялатуға бар күшін жұмсады. Ұлы ағартушы досы Н.Н.Ильминскийге жазған бір хатын-
да: «Шəкірттер кейін парақор болып шықпаулары үшін оларға адамгершілік жағынан əсер етуге бар 
күшімді салып отырмын… Мен балаларды жазалауды сүйетін онша қатал адам емеспін… Бірақ кейде 
балаларды тентектіктен тыймай да болмайды. Тентек етіп өсірсең, балалардың адамгершілік қасиетін 
бұзып аласың», – деп өзінің педагогтік ұстанымын айқын көрсетеді [1, 43]. 

Ыбырай Алтынсариннің «Əке мен бала», «Асыл шөп», «Бақша ағаштары», «Аурудан аянған 
күштірек», «Мейірімді бала», «Палкан деген ит», «Қанағат», «Өтіріктің залалы», «Тəкаппаршылық» 
т.б. əңгімелері жастарды əдептілікке, сабырлылыққа, салмақтылыққа жəне əділ, мейірімді, қайырымды 
болуға тəрбиелейді. Оның басқа əңгімелерінің де түйіні – жастарға өнегелі тəрбие беру.  

«Əке мен бала» əңгімесінде əкенің баласын сынау арқылы тəрбиелік мəні зор кеңес беруі 
бүгінгі əкелер мен аналар үшін үлгі боларлық тағылым. Қазіргі уақытта біз балаларды дайын дүниеге 
үйретеміз, баланың өз бетінше ойлануына, жасауына болатын əрекеттерге бейімдеуді естен шығарып 
жатамыз. Осы мəселеде қазақ ағартушысының «Əке мен бала» əңгімесінің рөлі жоғары.  

Ол өзінің «Сəтемір-хан», «Талаптың пайдасы», «Зеректік», «Білгеннің пайдасы», «Əдеп» тағы 
басқа əңгімелерінде балаларды білім алуға, зерек болуға үгіттеді. Мысалы, «Талаптың пайдасы» де-
ген əңгімесінде, ынтамен оқудың, зеректіліктің нəтижесінде осы əңгіменің кейіпкері Матвей деген кісі 
бүкіл Ресейге белгілі суретші болып шығады. Басқа əңгімелерінде де автор білімді дəріптеді, 
жастарды еңбексүйгіштікке, ұқыптылыққа шақырады.  

Ыбырай Алтынсарин – қазақ халқының болашағына аса мəн берген ұстаз. Оның педагогика-
лық мұраларының негізгі идеяларының бірі – адамның өзара қарым-қатынасы, жастарды еңбекке 
баулу. Бұл тақырыпқа арналған əңгімелері: «Өрмекші, құмырсқа, қарлығаш», «Бір уыс мақта», «Дүние 
қалай етсең табылады» жəне т.б.  

Жас жеткіншектерді ұлттық тəрбиемен сусындатуды басты мақсат етті. Тəрбие саласында қа-
зақ халқының ғасырлар бойы жиған бай тəжірибесін негізге алу қажет деген пікірді ұстанған. Оның дү-
ниетанымдық көзқарасының қалыптасуына халықтың төл мəдениеті мен өнері, тəлім-тəрбиесі ықпал 
етті. Өзі де жастайынан халықтық педагогикадан сусындап, үлкендердің, соның ішінде атасы Балғожа 

бидің тəлім-тəрбиесін, үлгі-өнегесін көріп, көңіліне түйіп өсті. Сол білгендерін, көргендерін оқу-ағарту 
ісі арқылы қазақ балаларының бойына сіңіре білді.  

Үй салу, егін кəсібімен шұғылдану, т.б. халқымыздың дəстүрлі шаруашылық мəдениетін, 
ұлттық тұрмыс-салтын жастарға дəріптеу мақсатында Ыбырай Алтынсарин бірнеше əңгімелер жазды. 
Олар: «Қыпшақ Сейітқұл», «Малды пайдаға жарату», «Киіз үй мен ағаш үй» деген əңгімелерінде автор 
қазақ жастарына кəсіппен айналысу, жер кəсібімен шұғылдану заман талабы екендігін ұғындырса, 
«Бай мен жарлы баласы», «Лұқпан əнін», «Малды пайдаға жарату» деген əңгімелерінде автор қазақ 
жастарын тұрмыс-тіршілікке бейімделуге, қиындықтан жол табуға, өз бетінше өмір сүруге дағдылануға 
шақырғанын нақты аңғарамыз. 

Ол қазақ даласында мектептер мен кəсіптік училищелер ашу арқылы жалпы жəне кəсіптік білім 
беру ісінің негізін қалады. Ол техниканы меңгерген адам зор игілікке ие болады, жаратылыстың тілін 
біледі, оны өзінің айтқанына көндіреді, халықтың жалпы мəдениетін көтерумен қатар олардың тұрмы-
сын да жақсартады дейді. Сонымен қатар Ыбырай өзінің бүкіл саналы өмірін қазақ халқының жаңа 
буынын тəрбиелеп, олардың озық мəдениетті елдерден үлгі ала отырып, білімді де саналы азамат 
болып жетілуіне айтарлықтай үлкен үлес қосты. 

ХІХ ғасырдың екінші жартысы мен ХХ ғасырдың бас кезіндегі демократиялық бағыттағы қазақ 
зиялыларының ең ірі, ең беделді көшбасшысы бола білген ұлы ағартушының қазақ ғылымы мен мəде-
ниетіне, оқу тəрбие ісіне сіңірген орасан зор еңбектері тарихтан өшпес орын алатынын бүгінгі уақыт 
дəлелдеді. 

ҰЛЫ АҒАРТУШЫНЫҢ ПСИХОЛОГИЯЛЫҚ КӨЗҚАРАСТАРЫ 
 

Жайлаубаева И. Ж. – арнайы пəндерінің оқытушысы, Ы.Алтынсарин атындағы Рудный 
əлеуметтік-гуманитарлық колледжі, Рудный қаласы. 
 

Мақалада Ұлы ағартушы Ы.Алтынсариннің психологиялық дүниетанымының ерекшеліктері 
қарастырылады. 

Кілт сөздер: қазақтың ұлт, Ұлтының ұлы ұстазы, педагогикалық қызмет. 
 

Елімізде сан ғасырлық тарихымызды мақтан тұтар, болашақтың еншісінде тағылымы мол 
ғибрат алар оқиғалар мен Отан үшін атқарылған адал қызметтер жəне үлгі тұтар ұлы тұлғалар аз 
болмаған. Олардың қатарына: қазақтың ұлт болып пайда болуы мен оның ұлан ғайыр ата-қонысының 
(этникалық территориясын) қалыптасуын; ақтық демі біткенше жаугершілік заманда қарсыласқан 
жауға қасқая тұра білген батырлар, ұлтының көзі ашық, көңілі нұрлы болуын қалаған ағартушы, қа-
рымды қаламымен сол заманның ащы шындығын өз жырларында айшықтап жеткізген ақын-жазу-
шыларымыз жетерлік. 

Солардың бірі де бірегейі Ахметтей алып, Міржақыптай талантты тұлғалар дүние есігін ашқан 
киелі Торғай топырағының мақтан тұтар ұлдарының бірі де бірегей қараңғы қазақ даласына рухани 
сəуле шаша біліп, халықты білім алуға шақырған, жүрегінде жігер оты бар ұрпақты арман еткен ұлы 
ағартушы Ы.Алтынсарин. Оның қазақ балалар əдебиетінің атасы, ақын, этнограф, қазақ алфавитін 
жасаушы жаңашыл педагог ,қазақ тіліндегі алғашқы оқулықтың негізін қалаушы екендігін, мектеп та-
балдырығын алғаш аттаған оқушыдан бастап, есейіп, егде тартқан қарттарымыздың да білетіні айдан 
анық. Алтынсаринның өз халқын оқуға, өнерге үндеуі, надандыққа, зұлымдыққа қарсы шығуы, сол 
кездегі əлеумет өміріндегі теңсіздіктің бетін ашып, өмір шындығын көрсетуі, жастарды жақсылыққа, 
адамгершілікке тəрбиелеуі оның шығармашылығының негізгі арқауы десек, сонымен қатар қазақтың 
қазіргі ержеткен проза жанрының жəне балалар əдебиетінің де ең алғашқы негізін салушысы болды.  

Ыбырай Алтынсарин – жазбаəдебиетіміздің төрінен берік орын алатын педагог-жазушы. Ұлты-
ның ұлы ұстазы – бар саналы ғұмырын туған халқын өнер-білімді, жаңа заманның өркениетті, мəде-
ниетті елдердің қатарына қосу жолына арнаған көрнекті тұлға. Ол өзінің педагогтік, ағартушылық, 
ақын-жазушылық тарихи қызметі мен талантын, үміт күттірер жас ұрпақты оқытып, сол заманның озық 

